
AFKORTINGS 
 

 
CAPE 

 
Cape Action for People and the Environment 
 

 
CEPF 

 
Critical Ecosystem Partnership Fund 
 

 
PBS 

 
Projekbestuurspan 
 

 
SANBI 

 
Suid-Afrikaanse Nasionale Biodiversiteits Instituut 
 

 
SAVBK 

 
Suid-Afrikaanse Volstruisbesigheidskamer 
 

 
SKEP 

 
Succulent Karoo Ecosystem Programme 
 

 
VBBBP 

 
Volstruisbedryf Bio-diversiteitsbestuursprojek 
 

 
WWF 

 
World Wildlife Fund 

1. AGTERGROND 
�
Die Suid-Afrikaanse Volstruisbesigheidskamer (SAVBK) fasiliteer sedert Mei 2008 ‘n 
Bio-diversiteitsbestuursprojek wat deur die Critical Ecosystem Partnership Fund (CEPF) 
befondfs is.  ‘n Projek koördineerder en –assistent is aangestel om hierdie proses te 
dryf. 
 
Die projek is belyn met die Sukkulente Karoo Ekosisteem Program (SKEP), die 
Vetplant-Karoo Program van die Suid-Afrikaanse Nasionale Biodiversiteits Instituut 
(SANBI), sowel as  SANBI se Fynbos-program (Cape Action For People and the 
Environment – CAPE).   Beide hierdie programme streef daarna om (1) biodiversiteit te 
bewaar, (2) mense wat binne hierdie biome woon en werk, eienaarskap te gee van 
hierdie unieke biodiversiteit, en (3) voordele vir die mense van die streke te verseker.   
 
Die projek se fokus is dus bio-diversiteitsbestuur binne die volstruisbedryf.  Hierdie 
bedryf is uitvoergedrewe – ‘n hele reeks vereistes wat veral vleis- en siekte-sekuriteit 
betref, is van toepassing vir uitvoere.  Die projek bestuur die risiko van bio-diversiteits 
uitvoervereistes, wat ‘n al-hoe-groterwordende faktor word in uitvoermarkte. 
 
�

2. DOEL EN UITSETTE  

Die Projek het spesifiek gefokus op bedreigde plantegroei (ganna- en 
voorskootveld) wat tussen Calitzdorp en Oudtshoorn voorkom.  Tien 
grondeienaars het aan die projek deelgeneem op grond van die voorkoms van 
hierdie plantegroei op hul plase, hul bereidwilligheid om deel te neem en hul 
toepassing van tropparing as ‘n volstruis-teelmetode. 

3. DIE MENSE… 
 

‘n Projekbestuurspan  (PBS) wat uit 
verteenwoordigers van relevante organisasies 
bestaan,het elke 2de maand koppe bymekaargesit 
om seker te maak dat die projek binne die aanvaarde 
riglyne bestuur word.  Die PBS is die groep wat 
aanspreeklik gehou word vir die uitvoer van die 
CEPF-projek, en het deurentyd leiding verskaf en 
advies gegee.  Hulle was ook verantwoordelik vir 
oorhoofse besluitneming betreffende bestuur, 
finansies en aktiwiteite. 
 

 
 
 

�
�
�
�
�
‘n Bio-diversiteit Werkgroep  wat ook uit verteenwoordigers van relevante organisasies 
bestaan, het meer dikwels (bykans elke 6 weke) koppe bymekaargesit en besluite is 
geneem oor spesifieke aksies – die ontwikkeling van dokumente wat uit die projek 
voortgespruit het was hoofsaaklik hierdie groep se verantwoordelikheid.  Konsultante en 
gekoöpteerde spesialiste het ook van tyd tot tyd deel gevorm van hierdie groep. 
Sisteme wat beide die produsent en bio-diversiteit bevoordeel is deur hierdie groep 
ondersoek en ontwikkel. 
�

Tien boere  het aan die projek deelgeneem – elkeen het ‘n plaasvlak bio-
diversiteitsbestuursplan ontvang.  Verbeterde veldbestuur op sensitiewe en bedreigde 
veldtipes op hule grond is so aangemoedig. 

Vier areas vir rehabilitasie  is geïdentifiseer en 2 bestaande besighede is gekontrakteer 
om restourasie  en rehabilitasiewerk daar te doen.  Die een firma het 6 werklose mense 
uit Zoar opgelei om fisiese rehabilitasiewerk te doen, en die ander firma het ‘n span 
studente ingespan wat twee van die areas oor die volgende drie jaar gaan bestudeer en 
terugvoer gee by relevante forums. 

Deur die loop van die projek het ‘n hele aantal projekvennote  na vore getree wat saam 
met ons die beginsel van “balans tussen bewaring en benutting” nastreef.  Vier van 
hierdie vennote het op eiesoortige wyses hul waardering getoon vir die poging wat die 
Volstruisbedryf met hierdie projek aanwend om bewusmaking te doen van die 
sensitiewe omgewing waarin ons woon, sowel as oplossings te soek vir omgewings-
uitdagings binne die bedryf. 

4. DIE METODE… 
 
Die PBS het eers die area waarbinne die projek plaasgevind het, geïdentifiseer .  
Aangesien die tyd beperk was, is ‘n “klein” area tussen Oudtshoorn en Calitzdorp 
gekies op grond van die 2 tipes bedreigde plantegroei wat daar voorkom, sowel as hul 
ligging binne ‘n laagland korridor wat CapeNature wil vestig.  Daarna is sowat 24 
volstruisboere genader om deel te neem, en uiteindelik was 10 van hulle gewillig om 
betrokke te raak.  
�

‘n Bio-diversiteitspesialis het veld-assesserings  by elk van die 10 plase gedoen, 
waarna ‘n ekonoom ondersoek ingestel het na die ekonomie van die huidige 
produksiesisteme  op die plase.  Plaasvlak bestuursplanne  vir elk van die boere is 
saamgestel, en ‘n model is ontwerp wat die finansiële impak  van aanbevole 
bestuursveranderinge aandui. 
�

�

�
�

“Sheet” erosie Heuweltjies 

Spesialiste het 4 areas op deelnemende boere se plase geïdentifiseer wat geskik sou 
wees vir rehabilitasie  en restourasie , waarna die werk fisies gedoen is.  ‘n Tweede 
plaaslike maatskappy het, in samewerking met ‘n navorsingsprojek, restourasiewerk 
beplan, sade vermeerder en herplant – die resultate hiervan sal oor ‘n 3-jaar tydperk 
gemonitor word en terugvoer sal van tyd tot tyd via relevante forums gedoen word. (Die 
Eden Distriksmunisipaliteit en Table Mountain Fund het spesifiek vir hierdie projek 
fondse beskikbaar gemaak ) 

Volstruispaadjies Erosie Kaal kolle 

CapeNature sit borde op 

Intussen is daar saam met die Volstruisbedryf gekyk na die ontwikkeling van ‘n 
“Volstruisbedryfstandaarde ” dokument.  Die rol van die projek was om te verseker dat 
bio-diversiteitsbewaring ook vastrapplek in hierdie dokument kry.   ‘n Proses gaan 
gevolg word voordat die Bedryf hierdie dokument aanvaar – intussen het die projek die 
bio-diversiteits-afdelings uit die dokument geïsoleer en dit in die “Bakkieboekie” (sien 5 
– Die Produkte) vervat. 
 
�
�
�
�
�
�
�
�
�
�
 
 
 
 
Saam hiermee is daar gewerk om ‘n Langtermyn Bio-diversiteitsbestuurstrategie  vir 
die Volstruisbedryf opgestel te kry.  Die onderliggende rasionaal agter so ‘n dokument is 
dat beide die boer en bio-diversiteit bevoordeel moet word, en dat sisteme ondersoek 
moet word wat beide hierdie aspekte aanspreek.  Hierdie dokument se funksie is 
tweeledig:  dit dien as basis vir enige befondsingsaansoeke wat gedoen gaan word (dit 
bewys dat projekte binne ‘n groter program opereer), en dit verskaf riglyne aan die 
Bedryf vir bio-diversiteitsbestuur vorentoe. 

Aangesien die kleinkampiesisteem die mees ekonomiese teelsisteem blyk te wees – en 
ook die sisteem wat bio-diversiteit die meeste kan bevoordeel – is ondersoek ingestel 
na die prosedures  wat gevolg moet word indien boere sou oorskakel na hierdie 
sisteem. Dit het daartoe gelei dat die projek, in samewerking met die Departement van 
Omgewingsake en Ontwikkelingsbeplanning, twee aansoeke as loodsprojekte kon 
hanteer. 
 
 
 
 
 
 
 
 
 
 
 
 
 
 
 
 
Iets wat die projek uitgewys het, is dat daar behoefte binne die bedryf bestaan vir 
voorligtingsdienste.  Navolging van aanbevole drakragnorme is ‘n geweldige uitdaging 
vir die bedryf, en daarom het die projek, in samewerking met Departement Landbou 
(Nasionaal) ‘n sisteem ontwikkel om wetlike navolging  aan te spreek. Vier 
grondeienaars is besoek en aanbevelings is gemaak. ‘n Holistiese benadering is  
gevolg – relevante instansies is genooi om die grondeienaars saam-saam te besoek en 
aanbevelings te maak.  Die bedryf sal baat vind daarby om hierdie prosedure te verfyn 
en die sisteme te implementeer.   
 
 
 
 
 
 
 
 
 
 
 
 
 
 
 
�

Waarskynlik die belangrikste les wat uit die projek geleer is, is dat grondeienaars ‘n 
behoefte aan holistiese voorligting  het.  CapeNature en LandCare is reeds ‘n geruime 
tyd aan die beplan om “Gebiedsbeplanning ” te doen – waar alle relevante rolspelers in 
‘n gegewe gebied bymekaarkom en planne maak rondom gemeenskaplike uitdagings.  
Plaasvlak-bestuursplanne is een van die uitvloeisels van so ‘n Gebiedsbeplannings-
oefening, so ook planne om temas soos stormwater-afloop aan te spreek.  Die Bio-
diversiteitsbestuursprojek het, saam met die twee bogenoemde vennote, 2 korridors 
geïdentifiseer waarbinne gebiedsbeplanning gedoen gaan word – inligting hieroor sal 
eersdaags by Boerevereniging-vergaderings oorgedra word. 
 
 
 
 
 
 
 
 
 
 
 
 
 
 
 
 
 
Daar is deurgaans bewusmaking oor die sensitiwiteit van die Klein Karoo plantegroei, 
spesifiek die bedreigde plantegroei gedoen.  Vyftien praatjies/aanbiedings is by 
verskeie forums gedoen, 16 artikels het in die media verskyn, 7 radiopraatjies en 1 TV 
insetsel is gedoen. 

Skakeling met die GreenChoice Alliance is ook deurlopend gedoen, en die projek het 
deelgeneem aan ‘n aantal werkswinkels om ‘n gids, “The Well Managed Farm Code” te 
ontwikkel.  Hierdie produk sal vroeg aanstaande jaar voltooi wees. 
 

5. DIE PRODUKTE 
 
Die volgende dokumente het die lig gesien en is elektronies of in harde kopie 
beskikbaar by die SAVBK-kantore: 
 

 Langtermyn Bio-diversiteitsbestuurstrategie vir die  Volstruisbedryf 
 
Hierdie dokument wys die pad aan vir die bedryf in terme van bio-
diversiteitsbestuur in die Volstruisbedryf.  Dit is bedoel as gereedskap 
waarmee die bedryf risiko-bestuur kan doen in terme van die groterwordende 
vraag na “groener” produksie.  Terselfdertyd verskaf dit die groter prentjie 
waarbinne ‘n aantal kleiner projekte val, en befondsingsaansoeke kan belyn 
word met hierdie dokument.   Die hoof-uitkomste van hierdie strategie is: 
 
@ Uitkoms 1:   Volstruisboere in die Klein-Karoo verbeter die bestuur op 

sensitiewe en bedreigde veld sowel as hul volstruisproduksie 
@ Uitkoms 2:   ‘n Volhoubare BE vir die bedryf in die Klein-Karoo is 

gevestig en werk effektief dmv ‘n geïntegreerde benadering tot bio-
diversiteitsbestuur, nakoming en volhoubare befondsing 

@ Uitkoms 3 :  Die Volstruisbedryf het ‘n klimaatsverandering mitigasie- 
en aanpassingstrategie ontwikkel wat geïntegreer is met “Beste 
Praktyke” 

@ Uitkoms 4:   Die volstruisbedryf het ‘n “enabling” omgewing geskep vir 
en ondersteun navorsing wat bio-diversiteitsbewaring en verbeterde 
produksie ondersteun 

 
 Bio-diversiteit en die Suid-Afrikaanse Volstruisbed ryf in die Klein-Karoo area 

(“Bakkieboekie) 
 
Departement Landbou (Provinsiaal) het ‘n jaar of wat gelede ‘n “bakkieboekie” 
geproduseer, wat vir die volstruisboer (en potensiële volstruisboer) riglyne gee 
oor boerderypraktyke.  Hierdie boekie word tans herdruk, en die projek is die 
geleentheid gegee om ‘n bio-diversiteitshoofstuk te skryf wat met die volgende 
druk ingesluit gaan word.  Die projek se “bakkieboekie” bevat daardie hoofstuk, 
sowel as: 
 
@ riglyne oor omgewingswetgewing 
@ kontakbesonderhede rakende wetgewing, en 
@ die bio-diversiteitshoofstuk wat in die “Volstruisbedryf Standaarde” 

dokument opgeneem gaan word 

 Bio-diversiteit Riglyne vir die Omskakeling na die Kleinkampiestelsel vir die 
Suid-Afrikaanse Volstruisbedryf 
 
Hierdie projek het getoon dat die kleinkampiesisteem as teelmetode waarskynlik 
die beste metode is, aangesien beide die produsent en die omgewing bevoordeel 
word.  Hierdie boekie verskaf riglyne oor die omskakeling van tropparing na die 
kleinkampiesisteem en verskaf ook spesifikasies vir kleinkampies. 
 

 Verslae wat deur spesialiste gegenereer is  
 
Die volgende verslae is deur spesialiste gegenereer: 
 
@ Biodiversity Importance of the Klein Karoo (Alan Wheeler – ecological co-

ordinator:  CapeNature) 
@ Economic Importance of the Ostrich Industry in the Klein Karoo (Mike 

Murray:  agricultural economist) 
@ Making an Economic Case for Pen Breeding as One Alternative Over 

Flock Breeding (Mike Murray:  agricultural economist) 
@ Current Situation:  Ostriches in the Klein Karoo (Anton Kruger – CEO:  

South African Ostrich Business Chamber) 
@ Current Situation:  Biodiversity Status of the Klein Karoo (Alan Wheeler – 

ecological co-ordinator:  CapeNature) 
@ On-farm effect of Farm Biodiversity Management Plan 
@ Veld Rehabilitation Management Guidelines (Ken Coetzee:  Conservation 

Management Services) 
 

Pasmaak-produkte vir die deelnemende boere sluit die volgende in: 
 

 Plaasvlak Bio-diversiteitsbestuursplan 
 

 Plaaskaart (A0-grootte) 
 

 Plaasvlak Veld-assesseringsverslag 
 

 Rehabilitasie bestuursplan vir die 4 geïdentifiseerde areas 
 

6. TER  AFSLUITING 
 
Aan elkeen wat op watter manier ook al by hierdie projek betrokke was – ‘n hartlike 
dankie!   

